
REPUBLIKA E SHQIPËRISË
KOMISIONI QENDROR I ZGJEDHJEVE

VENDIM
MIRATIMIN E PROÇEDURAVE PËR MBLEDHJEN, ADMINISTRIMIN DHE TRANSMETIMIN E INFORMACIONIT NË DITËN E ZGJEDHJEVE PËR PROCESIN E VOTIMIT DHE NUMËRIMIT TË VOTAVE PËR ZGJEDHJET TË PJESSHME PËR KRYETAR TË KOMUNËS DARDHAS DHE KOMUNËS RRETHINA, TË DATËS 01.09.2013
Komisioni Qendror i Zgjedhjeve, në mbledhjen e tij të datës __.__.2013, me pjesëmarrjen e:

Lefterije
LUZI (LLESHI)-

Kryetare

Hysen 

OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Miratimi i procedurave për mbledhjen administrimin dhe transmetimin e informacionit në ditën e zgjedhjeve për  procesin e votimit dhe numërimit të votave për zgjedhjet e pjesshme për kryetar të komunës Dardhas dhe Rrethina.

BAZA LIGJORE:
Në mbështetje të nenit 23, pika 1, germa a,  nenit 119, pika 2 dhe nenit 122, pika 3, të Ligjit nr.10019, datë 29.12.2008 “Kodi Zgjedhor i Republikës së Shqipërisë”,  
 VËREN
Neni 119 pika 2 e Kodit Zgjedhor parashikon që menjëherë pas plotësimin të tabelës origjinale të rezultatit të cdo QV-je nga grupi përkatës i numërimit, kopje e kësaj tabele i dërgohet nga KZAZ-ja KQZ-së në rrugë elektronike. KQZ-ja  i publikon menjëherë rezultatet për cdo qendër votimi duke saktësuar se publikimi i rezultatit në internet nga KQZ-ja është paraprak.

Gjithashtu Kodi Zgjedhor nuk ka dispozita që urdhërojnë publikimin e pjesmarrjes në zgjedhje ditën e votimit. Në zgjedhjet e mëparshme KQZ ka tentuar të japë informacion në dinamik për pjesmarrjen në zgjedhje ditën e votimit, por për arsye të ndryshme nuk është arritur të realizohet plotësisht. 
Sa më sipër, për zgjedhjet e pjesshme për kryetar që do zhvillohen më datë 1 shtator 2013, në 2 njësi të organeve të qeverisjes vendore, është menduar që ky informacion të përcillet nëpërmjet telefonit celular nga KQV në KZAZ dhe mandej nga kjo e fundit në KQZ në rrugë elektronike. 
PËR KËTO ARSYE
Komisioni Qendror i Zgjedhjeve, mbështetur në nenin 23, pika 1, germa a, dhe nenin 119 të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar,
VENDOSI:
1) Ditën e zgjedhjeve të jepet informacion për pjesmarrjen e zgjedhësve në votim sipas procedurave të më poshtëme:

Sekretari i KQV-së çdo tre orë, pas orës 7-00 të hapjes së votimit, njofton te sekretari i KZAZ-së përkatëse numrin e zgjedhësve që kanë votuar dhe sa prej tyre janë femra, deri në atë moment, sipas lidhjes nr.1 bashkëlidhur këtij vendimi.
a) Sekretari i KZAZ-së shënon shifrat e marrë nga sekretari i KQV-së në vendimin përkatës në tabelën sipas lidhjes 2, bashkalidhur këtij Vendimi. Në përfundim të marrjes të këtij informacioni nga të gjitha QV-të e ZAZ-së, sekretari i KZAZ-së dërgon elektronikisht në KQZ numrin e barabartë me shumën e  zgjedhësve që kanë votuar dhe sa prej tyre femra, deri në atë moment, në ZAZ-në përkatëse. Në rast se për ndonjë arsye, një ose më tepër QV të ZAZ-së përkatëse, nuk kanë dërguar informacion për pjesmarrjen deri në atë moment, sekretari i KZAZ-së njofton për këtë KQZ-në.

b) KQZ me marrjen e informacionit për pjesmarrjen në zgjedhje nga KZAZ-të, e publikon në faqen e KQZ-së në internet. 
2. Transmetimi i informacionit për pjesmarrjen në zgjedhje gjatë ditës së votimit do të përcillet me mesazh zanor me anë të telefonit celular nga sekretarët e KQV-ve tek sekretarët e KZAZ-ve përkatëse
3.Në përfundim të procesit të numërimit të votave për çdo qendër votimi, sekretari i KZAZ, pasi merr tabelën e rezultatit të qendrës së votimit i përcjell elektronikisht KQZ-së informacionin e paqyruar në rubrikat e kesaj tabele, sipas lidhjes nr.3 bashkëlidhur këtij vendimi.
4.Përcjellja e informacionit të përcaktuar në këtë vendim, në KQZ, bëhet nën drejtimin dhe përgjegjësinë e sekretarit të KZAZ-së. Ky proces vazhdon deri në përfundimin e vlerësimit e numërimit të votave dhe dorëzimit të të gjitha tabelave të rezultateve prej GN-ve në KZAZ-në përkatëse. 
5. Për veprimet që do të kryejnë të parashikuara në këtë vendim, Sekretarët e QV-ve dhe Sekretarët e KZAZ-së nr.2 dhe KZAZ-së nr.73, do t’u paguhet shpenzime telefonike në  vlerën 1000 lekë.

6. KQZ bën publikimin në dinamikë të rezultateve për Zonë Zgjedhore Komuna Dardhas dhe Zonën Zgjedhore Komuna Rrethinat.  
Lidhja 1
Lidhja 2
Lidhja 3
� EMBED MSPhotoEd.3  ���








PAGE  
[image: image2.jpg]


              Nr.  i vendimit   778    Data    14.08.2013       ora   10:00  e vendimit
Për miratimin e proçedurave, për mbledhjen, administrimin dhe transmetimin e informacionit, për procesin e numërimit të votave për zgjedhjet e pjesshme për kryetar të komunës Dardhas dhe Rrethina.

